
Akshamalastutih

ಅಕ್ಷಮಾಲಾಸ್ತುತಿಃ

ಶ್ರೀಗಾಯತ್ರೀಂ ತ್ರಯೀಂ ವಿದ್ಯಾಂ ಪ್ರಣಮ್ಯ ಪರಮೇಶ್ವರೀಂ .

“ಅಕ್ಷಮಾಲಾ-ಸ್ತುತಿಂ”ದಿವ್ಯಾಂ ಕರೋಮಿ ಸುಖದಾಂ ಸತಾಂ .. 1..

ಅಥಾಽವ್ಯಕ್ತಾಽಽದಿಶಕ್ತಿರ್ಯಾ ಮಹಾದೇವೀಂದಿರೇಶ್ವರೀಂ .

ಉಮೋರ್ಧ್ವಕೇಶೀ ಋಗ್ವೇದಾ “ಋ”ರೂಪಾ ಋದ್ಧಿದಾಯಿನೀ .. 2..
ಌಪ್ತಧರ್ಮಾಽಸ್ತಿ “ಌ”ನಾಮ್ನೀ ತ್ವೇಕಾಕ್ಷರವಿಹಾರಿಣೀ .
ಐಂದ್ರೀ ಹ್ಯೋಂಕಾರರೂಪಾಯಾ ಚೌಪಾಸನಫಲಪ್ರದಾ .. 3..

ಅಂಡಮಧ್ಯಸ್ಥಿತಾ ದೇವೀ “ಅ”ಕಾರಮನುರೂಪಿಣೀ .
ಷೋಡಶೀಂ ಲೋಕಪೂಜ್ಯಾಂ ತಾಂ ಸರ್ವದಾ ಸಂಸ್ಮರಾಮ್ಯಹಂ .. 4..

ತತೋ ವ್ಯಂಜನವರ್ಣಸ್ಥಾಂ ಕಮಲಾಂ ಖಗವಾಹನಾಂ .

ಗಂಗಾಂ ಚ ಧರ್ಮದಾಂ ದೇವೀಂ “ಙ”ಕ್ಷರಾಂ ಪ್ರಣಮಾಮ್ಯಹಂ .. 5..

ಚಂಡಿಕಾಂ ಸತತಂ ವಂದೇ ದೇವೀಂ ಛಂದೋಽನುಗಾಂ ಪರಾಂ .

ಜಯಂತೀಂ ಕ್ಷಣನಿರ್ಘೋಷಾಂ “ಞ”ರೂಪ-ವೃಷವಾಹನಾಂ .. 6..

ಟಂಕವರ್ಣಾನ್ವಿತಾಂ ದಿವ್ಯಾಂ “ಠ-ಠ”ಶಬ್ದ-ನಿನಾದಿನೀಂ .

ಡಮರೂಭೂಷಣಾಂ ದೇವೀಂ ಢಕ್ಕಾಹಸ್ತಾಂ ನಮಾಮ್ಯಹಂ .. 7..

“ಣ”ವರ್ಣರೂಪಿಣೀಂ ದಿವ್ಯಾಂ ತಪ್ತಕಾಂಚನಭೂಷಣಾಂ .

ಥಾವರಾಂ ಸತತಂ ವಂದೇ ದಂಡಕಾರಣ್ಯವಾಸಿನೀಂ! .. 8..
ಧರ್ಮಶೀಲಾಂ ನದೀರೂಪಾಂ ಪರಬ್ರಹ್ಮಾತ್ಮಿಕಾಂ ತಥಾ .

ಫಲದಾಂ ಬಹುನೇತ್ರಾಂ ಚ ಭವಾನೀಂ ಪ್ರಣತೋಽಸ್ಮ್ಯಹಂ .. 9..

ಮಾಲಿನೀ ತಾಂ ಮಹಾಮಾಯಾಂ ಪಂಚವಿಂಶತಿವರ್ಣಿಕಾಂ .

ನತ್ವಾ ಪುನಃ ಸ್ಮರಾಮ್ಯತ್ರ ಯಕ್ಷವರ್ಣಾತ್ಮಿಕಾದ್ಭುತಾಂ .. 10..

ಯಕ್ಷಿಣಾಂಯೋಗಮಾಯಾಂ ತಾಂ ರಾಮಾಂ ಲಕ್ಷ್ಮೀಂ ಸುಖಪ್ರದಾಂ .

ವರದಾಂ ಶಾರದಾಂ ದಿವ್ಯಾಂ ಷಣ್ಮುಖೀಂ ಚ ಸರಸ್ವತೀಂ .. 11..

ಹರಿ-ರುದ್ರಪ್ರಿಯಾಂ ದೇವೀಂ ಕ್ಷಮಾಶೀಲಾಂ ನವಾತ್ಮಿಕಾಂ .

ಪಂಚಾಶದ್ವರ್ಣರೂಪಾಂ ತಾಂ ಸ್ಮರಾಮಿ ಸರ್ವದಾ ಶುಭಾಂ .. 12..

ಯಸ್ಯ ಸ್ಮರಣಮಾತ್ರೇಣ ಪ್ರಸನ್ನಾಂ ವರ್ಣಮಾತ್ರಿಕಾ .

ಸಂಭೂಯಾತ್ ಸಾ ಸದಾ ಲೋಕೇ ಸರ್ವಮಂಗಲಕಾರಿಣೀ .. 13..

ಅಕ್ಷಮಾಲಾಸ್ತುತಿಃ

ನೇತ್ರದ್ವಯಖಯುಗ್ಮೇಽಬ್ದೇ ಶ್ರೀ ದ್ವಿಜೇಂದ್ರವಿನಿರ್ಮಿತಾ .

ಜ್ಯೇಷ್ಠಮಾಸೇಽತ್ರ ಕಾಶ್ಯಾಂ ವೈ ಪ್ರೋದ್ಗತಾ ಸಾಽಕ್ಷಮಾಲಿಕಾ .. 14..

ಇತಿ ರತ್ನಮಯೀಂ ದೇವೀಂ ಗಾಯತ್ರೀತುಷ್ಟಿಕಾರಿಣೀಂ .

ಸ್ತುತಿಂ ಪಠೇನ್ನರೋ ನಿತ್ಯಂ ಬ್ರಹ್ಮಸಾಯುಜ್ಯಮಾಪ್ನುಯಾತ್ .. 15..

ಇತಿ ಶ್ರೀಗಾರ್ಗ್ಯಮುನಿ ದ್ವಿಜೇಂದ್ರಕವಿಕೃತಾ ಅಕ್ಷಮಾಲಾಸ್ತುತಿಃ ಸಂಪೂರ್ಣಾ .

